
					এই পাতাটির মুদ্রণ সংশোধন করা প্রয়োজন। 
৭২ প্রবন্ধ-পাঠ ।
সকল কারু-কাৰ্য্য-সম্পন্ন আশ্চর্ষ্য মন্দির ও গৃহাদি ছিল, তাহারা আজ মৃত্তিকার সহিত সমভূমি হইয়া গিয়াছে। অদ্যাপি এই চিতোরের ভগ্নাবশেষ দেখিতে পাওয়া যায় । রো ও তাহার অনুচরবর্গ চিতোরের ভগ্নাবস্থা দেখিয়া ম্ৰিয়মাণ হইয়া গেলেন । তিনি চিতোরে গিয়া অার এক জন ইংরাজ পৰ্য্যটককে দেখিতে পাইলেন । ইহঁর নাম টম কোরিয়্যাট । ইনি অত্যন্ত মদ্য পান করিতেন । এক দিন লণ্ডনে কোন মদের দোকানে গৰ্ব্ব করিয়া বলিয়। ছিলেন যে, " ভারতবর্ষে গিয়াই আমি মোগল সম্রাটকে দেখিব, এবং হস্তীর উপর চড়িয়া বেড়াইব । রোমে রঙ্গক্ষেত্রে যখন হস্তী দেখান হইত, তাহার পর হইতে আজ পৰ্য্যস্ত ইউরোপে কেহ কখনও হস্তীর উপর চড়ে নাই । আমিই ভারতবর্ষে গিয়া সৰ্ব্বপ্রথমে হস্তীর উপর চড়িব” । তিনি বাস্তবিকই তাহার প্রতিজ্ঞা রক্ষা করিয়া ছিলেন । তিনি জেরুসালেম যাত্রা করিয়াছিলেন ; এবং তথা হইতে পদব্রজে তুরস্ক, পারস্য ও কান্দাহারের মধ্য দিয়া ভারতবর্ষে আসিয়া উপস্থিত হইয়া ছিলেন । এদেশে আসিয়াই তিনি লাহোর, দিল্লী ও আগর পরিদর্শন করেন ; এবং শেষোক্ত নগরে সম্রাট জাহাঙ্গীরের সহিত সাক্ষাৎ করিয়া অবশেষে একটা হস্তীর উপর চডিয়া তাহার চির সাধ পূর্ণ করেন। পথিমধ্যে লোকের সহিত বিক্রপ পরিহাস করিয়া বিবাদ করিতেন । কিন্তু মোগল দিগের সুশাসন ছিল বলিয়া তাহার কোন বিপদ ঘটে নাই। মণ্ডু নামক স্থানে স্যার টমাস রো তাহার বিদায় গ্রহণ করিলে তিনি সুরাটে গিয়া ইংরাজ দিগের নিকট অধিক পরিমাণে মদ খাইয়া প্রাণত্যাগ করেন ।

		 এই পাতা শেষ সম্পাদিত হয়েছে ১৩:৫৫টার সময়, ২ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

